
Umhverfis-, orku- og loftslagsráðuneytið

Efni: Umsögn byggðaráðs Múlaþings um áform um breytingu á lögum nr. 49/1997 um varnir gegn 
snjóflóðum og skriðuföllum

Byggðaráð Múlaþings hefur farið yfir áform um breytingar á lögum nr. 49/1997 um varnir gegn 
snjóflóðum og skriðuföllum, sem lögð hafa verið fram í samráðsgátt stjórnvalda.

Sveitarfélagið lítur jákvæðum augum á þær breytingar sem boðaðar eru, enda munu þær hafa 
jákvæð áhrif á fjárhag sveitarfélaga, skýra betur hlutverk þeirra aðila sem koma að 
ofanflóðaverkefnum og treysta bann við nýtingu eigna á hættusvæðum sem keyptar hafa verið með 
styrk úr Ofanflóðasjóði.

Múlaþing leggur þó til að gerð verði eftirfarandi orðalagsbreyting í kafla B, undir lið 1, þar sem nú 
segir:

„… er lögð áhersla á að tryggja öryggi og eignir almennings og efla forvarnir og áfallaþol ómissandi 
innviða vegna náttúruvár…“

Sveitarfélagið leggur til að bætt verði við orðunum „og atvinnulífs“ svo setningin hljóði:

„… er lögð áhersla á að tryggja öryggi og eignir almennings og atvinnulífs og efla forvarnir og 
áfallaþol ómissandi innviða vegna náttúruvár…“

Rökstuðningurinn er sá að það er ekki síður mikilvægt að verja eignir atvinnulífsins en almennings. 
Atvinnulífið er forsenda þess að byggð haldist á þeim svæðum sem eru í mestri hættu vegna 
snjóflóða og skriðufalla, og án þess veikjast forsendur íbúðarbyggðar til lengri tíma litið.

Að öðru leyti tekur sveitarfélagið undir framkomin áform og telur þau mikilvægt skref í átt að bættri 
löggjöf á þessu sviði. Sveitarfélagið áskilur sér rétt til að koma aftur að málinu á síðari stigum þess. 

Egilsstöðum 17. september 2025

Virðingarfyllst,

_____________________________ 
Dagmar Ýr Stefánsdóttir

